
HERRIZ HERRI   2
Artziniegako CELen 
ekoizpen linearen 
etorkizuna, ezbaian
Langileak akordio batera iritsi 
dira enpresaren erosleekin. 
Hainbat behargin kaleratu 
dituzte eta lan baldintzak 
okertuko dira  2

Lanuzteak egiten 

jarraitzen dute Tubos 

Reunidosen
Lanuzteak egiten jarraitzen 
dute Tubos Reunidosen, 
enpresaren zuzendaritzak 
ezarri nahi diren lanpostu 
suntsiketaren aurka.  5

Kontzejuetako ordezkari 
berriak hautatu dituzte
Igandean egin ziren 
Arabako kontzejuetarako 
hauteskundeak. Tokiko 
instituzio horietako 
ordezkariak hautatu dituzte 
hurrengo lau urtetarako.

KULTURA   16
Auzolanean eginiko 
zarzuela bat taularatuko 
dute
Ehun lagun baino gehiago 
batu dira “La aventura de 
la Zarzuela” ikuskizuna 
plazaratzeko. Abenduan 
estreinatuko dute obra.  16

Aiaraldeak presentzia 

izango du Durangoko 

Azokan
Eskualdeko hainbat sortzaile 
egongo dira azokaren 
egitarauan. Durangora 
bertaratzeko eskualdetik 
autobusa egongo da.  17

KIROLA  14
Eskualdeko biderik 
erabilienak, argitara
Kirola egiteko bide 
erabileenen mapa ikusi 
daiteke Strava aplikazioaren 
bidez. Eskualdeko hainbat 
gune nabarmentzen dira. 

Milaka Ahobizi eta 
Belarriprest atera 
dira armairutik

 
ANTZERKIA:
Hainbat antzerki proiektu 
garatu dituzte emakumeek 
oholtza hartzeko 14 or.

RAFA MUNTION:
“Baskoniarekin bidaiatzen 
dugunean eguneko 24 orduak 
ematen ditugu jokalariekin” 18 or.

Artziniega

JEZ Sistemas Ferroviarios Arantzar z/g · 01400 Laudio (Araba)
Tel.: 946 721 200 Fax: 946 720 092 infor@jez.es

Arakaldo

Udalbiltzako batzorde 
eragilerako hautatu dute 
Jabi Asurmendi alkatea

Testua 
Txabi Alvarado Bañares

Udalbiltzako batzorde era-
gileko kide izateko hautatu 
dute Jabi Asurmendi Arakal-
doko alkatea. Euskal Herriko 
beste 12 hautetsirekin batera 
arituko da lan-talde horretan. 

600 lagunek, 201 herrik eta 
23 eskualdek parte hartu dute 
Udalbiltza berregituratzeko 
prozesuan. “Lan ildoak eta 
egitasmoak definitzen ari gara 
orain”, azaldu du Asurmendik, 
“kide bakoitzaren ardurak ba-
natuko ditugu ondoren”. Hi-
lero bilduko dira horretarako.

Herriguneko argiteria 
berrituko dute urtea 
amaitu baino lehen

Testua 
Txabi Alvarado Bañares

Artziniegako herriguneko ar-
giteria urtea amaitu baino lehen 
berrituko dute, Artziniegako 
Udalak jakinarazi duenez. 197 
lanpara aldatuko dituzte, LED 
motakoak jartzeko. Modu horre-
tan urtero 12.000 euro aurreztu-
ko dituztela aurreikusi du toki-
ko erakundeak, bonbila berriek 

askoz argindar gutxiago kontsu-
mituko dutelako. 

7 urtetan amortizatua
68.000 euro baliatuko dituzte 

obra egiteko. Iñigo Gomez alka-
teak adierazi du diru-laguntzak 
eskatuko dituztela lanak finan-
tzatzeko, baina diru aldetik ara-
zorik egongo ez dela ziurtatu du: 
“7 urteren bueltan amortizatua 
egongo da argiteria berria”. 

“Merkatu txikia” 
egingo dute 
galaktosemia 
duen bizilagun 
baten alde

Gabonetako Merkatu Txikia-
ren XVII. edizioa antolatu du 
Hiriska emakume elkarteak. 
Galaktosemiarako Espainiako 
Elkartera bideratuko dute eki-
menaren bidez bildutako dirua. 
Izan ere, eritasun hori du  Mar-
kel Rivas artziniegarrak. Aben-
duaren 2tik 10era egongo da 
azoka, La Encina egoitzako 
kaperan. 

Soldata jaitsierak eta 
kaleratzeak egongo 
dira CEL taldean

Testua 
Txabi Alvarado Bañares

Akordioa sinatu zuten aste-
lehenean CELeko Enpresa Ba-
tzorde gehienek Lucart talde 
italiarrarekin. Lucart da enpre-
sa-taldea erosteko prest azaldu 
zen inbertitzaile bakarra, bai-
na hainbat baldintza jarri zi-
tuen horretarako: langile ko-
purua txikitu eta lan-baldin-
tzak okertzea. 

Azken egunetan negozia-
zioetan murgilduak egon dira 
langileen ordezkariak talde 
italiarreko kideekin, eta modu 
horretan adostu dute astelehe-
nean sinatutako akordioa. Lan-
gileen batzar orokorra egin zu-
ten Zallan, eta behargin gehie-
nek egin zuten bat hitzarmen 
horrekin: aldeko 150 boto egon 
ziren, aurkako 15 eta 10 zuri. 

Modu horretan, lanpostuak 

225 izatetik 145 izatera igaroko 
dira eta %9 eta %20 bitarteko 
jaitsierak emango dira soldate-
tan.  Lanpostu gehienakerreti-
ro aurreratuen bidez suntsitu-
ko dira, baina lau “kaleratze 
traumatiko” egongo dira, ja-
kinarazi dutenez. ELAk (CELen 
gehiengoa duen sindikatuak) 
adierazi du akordioa ez dela 
ona izan, baina langileek egi-
niko borroka nabarmendu du. 
“Mobilizazio ugari egin dugu, 
Enkarterrin nahiz administra-
zioen aurrean”. 

Artziniegako lantegia
Gauzak hala, ezbaian dago 

Artziniegako lantegiaren etor-
kizuna, bertako ekoizpen-li-
nea kentzea baitzen Lucarten 
asmoa. Hala ere, ELAko kideek 
adierazi dute oraindik ez daki-
tela nola eragingo dien akor-
dioak herriko instalazioei.    

Mobilizazio ugari egin dituzte enpresa taldeko beharginek. ELA

Laudio

Txaro Sarasua talde 
mistora igaro da Juanje 
Merchan izendatu baitute 
idazkari

Testua 
Txabi Alvarado Bañares

Laudioko Udaleko talde mis-
toan kokatuko da Txaro Sarasua. 
PSE-EEko zinegotzia izan da orain 
arte, baina alderdia ordezkatzea-
ri uztea erabaki du, ez dagoelako 
ados herriko idazkari berria hau-
tatzeko eman den prozesuarekin. 
Hala jakinarazi du prentsa-ohar 
baten bidez.

Azaroaren 8an afiliatuekin 
eginiko batzarra “iskanbila-
tsua” izan zela salatu du Sara-
suak. Bertan hautatu zuten Juan-
je Merchan idazkari berria izate-
ko, “bi botoren aldearekin”. 2014. 
urtetik darama Merchanek alder-
dian afiliatuta. Hirugarren pos-
tua bete zuen Laudioko zerren-
dan 2015eko udal-hauteskundee-
tan, Sarasuaren eta Loli Murielen 
atzetik. Idazkari berria hautatze-
ko bileran “ez-ohiko tentsioa” 
egon zela adierazi du Sarasuak, 
“oihu eta kexa ugari egon ziren  

eta boka-orriak manipulatu zi-
rela esan zen”. Bere aita eraso-
tzen saiatu zirela gaineratu du 
Sarasuak.

Militantziaren % 30
Zinegotziaren ustez, bera uda-

letik kanporatzea zen gertatuta-
koaren xede bakarra, bere zine-
gotzi-postua idazkari berriak 
bete zezan. “Jarrera mafiosoeta-
tik gertuago dauden taktikak” 
baliatu zituzten horretarako, 
Sarasuaren hitzetan. PSE-EEko 
bozeramaile ohiak gaineratu du 
gatazka horrek “Laudioko afilia-
tuen % 30” alderditik ateratzea 
ekarri duela.

“Akusazio faltsuak”
Arabako PSE-EEk adierazpenak 

egin ditu gertatutakoaren harira 
hainbat komunikabideetan eta 
ziurtatu du eginiko akusazioak 
faltsuak direla. Horretaz gain, zi-
negotzi kargua uzteko eskatu dio 
Sarasuari.

Txaro Sarasua -eskuman- artxibo irudi batean. Aiaraldea.eus

Urduña

ETBko “3txulo” saioan parte 
hartu dute Laudio Ikastolako 
Lehen Hezkuntzako 5. mailako 
ikasleek. Txisteak kontatu, dan-
tzatu... makina bat gauza egin 
dituzte kamera aurrean.

ETBko “3txulo” 
saioan parte 
hartu dute 
Laudio Ikastolako 
ikasleek

“Bizi zaitez 
bizi” programa 
abiatuko dute, 
bigarrenez

“Bizi zaitez bizi” programaren 
bigarren edizioa jarriko du abian 
Laudioko Udalak. 60 urtetik 
gorako bizilagunei zuzenduta-
ko egitasmoa izango da. Lehen 
edizioak zituen helburu berak 
izango ditu: “Eguneroko arazo 
eta korapiloak kudeatzen jaki-
tea”. Hala adierazi du Isa Bove-
dak. Ongizate Saileko zinegotziak 
jakinarazi du ekimena 18 saioz 
osatua egongo dela, “abendutik 
maiatzera bitartean egingo dira 
eta ordu eta erdikoa izango da 
bakoitza”.

Programa aurkezteko hitzal-
di informatiboa eskainiko dute 
abenduaren 4an, 18:00etan Kul-
tura Etxean. “Aurkezpen saioa 
izango da, bertaratutakoei ez 
zaie konpromisorik eskatuko”, 
nabarmendu du Bovedak.

“Apal morea” jarri 
dute udal liburutegian

Testua 
Txabi Alvarado Bañares

Gune berria inauguratu dute 
Urduñako udal-liburutegian, 
“Apal morea” izenekoa. Femi-
nismoari buruzko 40 liburu 
baino gehiago topatu ahalko 
dira bertan.

Urduñako Udaleko Berdin-

tasun Arloak sustatu du eki-
mena, “irakurketa-tresnak” es-
kaintzea xede hartuta, “emaku-
meen eta gizonen arteko ber-
dintasunaren inguruko ezagu-
tza eta jakin-minean sakontzen 
laguntzeko”.

Bilboko Louise Michel liburu-
tegiaren laguntza izan du uda-
lak bilduma handitzeko.

40 liburu baino gehiago egongo dira apalean. Urduñako Udala

Urduñarrei irekitako 
gimnasioa izango du 
Aduanak

Testua 
Txabi Alvarado Bañares

Orduña Gestión H72 S.L en-
presari esleitu diote Aduana 
eraikineko bainuetxe-hotela-
ren kudeaketa. “OrduñaPlaza” 
izango da tokiaren izen berria. 

Martxorako egongo da mar-
txan eta lau izarreko kalifika-

zioa izango du zerbitzuak.  Bes-
teak beste, gimnasio bat izango 
du eraikinak eta hoteleko be-
zeroek ez ezik, hiriko bizilagu-
nek ere erabili ahal izango dute. 

20 urterako esleitu du uda-
lak hotelaren kudeaketa, bai-
na beste bi hamarkada luzatu 
ahalko da epea, 5 urteko lau lu-
zapen eginda. 

OrozkoOkondo

Testua 
Txabi Alvarado Bañares 

Hainbat obra egingo ditu 
Okondoko Udalak Irabien au-
zoan. 

Alde batetik, umeentzako 
parkea kenduko du aparkaleku 

publiko bat atontzeko. Tokiko 
Erakundeak azaldu du parkea 
oso gutxi erabiltzen dela, an-
tzeko beste gune batzuk dau-
delako inguruan. 

Hainbat lan egingo dituz-
te Jubilatuen Etxean. Arrapa-
la bat eraikiko dute eta hobe-

kuntzak egingo dituzte espa-
loietan. Horrez gain, kluba al-
boko gune berdea atonduko 
dute, nagusientzako ariketa 
fisikorako gailuak eta mahai 
joko finkoak jarriz. 

Autobusentzako geraleku 
bat jarriko dute baita. 

Aparkaleku publiko bat 
egingo dute Irabienen

Umeentzako parkea kenduko dute aparkalekua jartzeko. Aiaraldea.eus

Neurrira prestatutako menuak, 
lagun, senide edota lankideekin 

urte amaiera ospatzeko

MURUETA 14,  48410    ·   OROZKO   ·  T.94 694 11 46
www.osabarenahotela.com 

  info@osabarenahotela.com
Hotel Osabarena

Beraza, San Migel eta 
Maltzarragako hainbat 
bide asfaltatuko 
dituzte

Testua 
Txabi Alvarado Bañares

Hainbat obra egin ditu Oroz-
koko Udalak herriko hainbat 
auzotan. Alde batetik, Maltza-
rragako bidea asfaltatu dute, 
oso egoera txarrean baitze-
goen inguruko basoen ustia-
pena kausa.

Beraza eta San Miguel au-
zoetako errepideetako zenbait 
zulo konpondu dira baita ere. 
41.321,58 euroko aurrekontua 
baliatu dute hiru lan horiek 
egiteko. Josu SanPedro alkateak 
adierazi duenez, obra horiek bi-
deak konpontzeko planaren ba-

rruan egin dituzte, eta Garigor-
ta auzoko bideko hainbat zati 
berrituko dituzte, urtea amai-
tu baino lehen. 

Ur edangarria Katadion
Beste obra garrantzitsu bat 

amaitu berri dute Katadion: 
ur edangarria eramateko sis-
temarena. Meatzako biltegitik 
eraman dute hoditeria auzorai-
no.  170.455,94 euro baliatu di-
tuzte guztira obraren bi faseak 
egiteko,  Eusko Jaurlaritzaren 
92.046,21 euroko diru-lagun-
tza baliatuta. San Pedrok nabar-
mendu du ez dutela desjabetze-
rik egin behar izan.

San Prudentzioko 
baselizako eta 
hilerriko obrak abian

Testua 
Txabi Alvarado Bañares

Abian dira San Prudentzioko 
obrak. Baselizako isurketa urak 
bideratu eta egurrezko egitu-
ra, zokaloak eta argiteria kon-
ponduko dituzte. Hilerrian, al-
diz, hainbat gauza berrituko di-
tuzte:  estaldura, leihoak, teila-

tu-hodiak, zorua, ate nagusia, 
hormak eta barruko sabaiak. 

Lan horiek guztiak egiteko 
hitzarmena sinatu du Okondo-
ko Udalak azpezpikuarekin hu-
rrengo hamar urteetarako. To-
kiko erakundeak  17.000 euro 
bideratu ditu obretara. Gainon-
tzekoa  -% 60- Arabako Foru Al-
dundiak finantzatu du. 

Baselizan eta hilerrian egingo dituzte lanak. Aiaraldea.eus

Hirigintza 
arautegia 
moldatu dute 
klima aldaketa 
dela eta

Klima aldaketak herrian duen 
eraginari buruzko ikerketa bat 
gauzatu du Okondoko Udalak, 
Hiri Antolakuntzarako Plan 
Orokorraren (HAPO) markoa-
ren barruan.

Tokiko erakundeak adierazi 
du eginiko analisiak isla izan-
go duela udalerriaren hiri-ga-
rapenean, moldaketa ugari 
egin direlako eraikuntza arau-
tegian. 

Hainbat gomendio eta arau
Hainbat gomendio eta bete 

beharreko arau ezarri ditu uda-
lak. Horien helburua izango da  
klima-aldaketatik eratorritako 
arazoak prebenitu eta leuntzea. 
Eraikuntzan zer material era-
bili eta energia eta ura aurrez-
teko zer sistema jarri zehaztu 
dute arautegian, ura hartzeko 
zenbait baldintzekin batera. 

Amurrio

Hainbat obra egingo 
dituzte herrian urtea 
amaitu baino lehen

Testua 
Txabi Alvarado Bañares

Obra ugari abiatuko ditu Amu-
rrioko Udalak abenduan. Landa-
buru kalean egingo dute lan horie-
tako bat.  Bi markesina jarriko 
dituzte kaleko 4. zenbakiaren 
parean, autobus-lineako erabil-
tzaileentzako.  28.459,7 euro bide-
ratuko dituzte urte berria iritsi 
baino lehen amaitua egongo den 
obra horretara.

San Mames etxea
Halaber, hainbat lan egingo 

dituzte baita San Mames Etxean, 
erakinaren  irisgarritasuna ber-
matzeko.  “Gaur egun ez dago 
higiezin horretara iristerik, eskai-
lera-maila batzuk daudelako kan-
poko urbanizazioarekin dagoen 
desnibela gainditzeko”, adierazi 
dute udaletik. Horregatik, arrapa-
la eraiki eta terraza bat atonduko 
dute, 18.373,72 euro baliatuta.

Reforreko fatxada
Reforreko txakolindegiaren 

fatxada konponduko dute, “altxa-
tua dagoelako eta hezetasun uga-
ri dituelako eta arotzeria honda-
tuta dagoelako”.  29.336,42 euroko 
aurrekontua izango dute berri-
kuntza hori egiteko.

Iturralde-Elexondo
Iturralde-Elexondo inguruko 

oinezkoentzako gunean egingo 
dute azken obra, 39.347,52 euroko 
aurrekontuarekin. 

Tokiko erakundetik jakinarazi 
dute “pasealekuko bi parterre eta 
zuhaitzik gabeko hainbat txoko” 
kenduko direla, eta  eskudel bat 
jarriko dela Iturralde kaleko 6. 
zenbakiko higiezinaren albo batean. 
Gaineratu dute kaleko bi farolen 
kokalekua aldatuko dutela eta 
zoruaren zati batzuk berritu egin-
go dituztela, hondatu egin direla-
ko ibilgailuen zirkulazioaren era-
ginez.

Goikolarra eta 
Landakoko 164 
lagunek hartu 
dute parte 
klima aldaketari 
buruzko inkestan

Galdetegia egin dute Goiko-
larran eta Landakon, Good Local 
Adapt proiektuaren lehen pau-
so gisa. 164 bizilagunek erantzun 
dute inkesta, eta  % 90ek azaldu 
dute kezka klima aldaketak 
herrian eragin ditzakeen ondo-
rioengatik. %73ek, aldiz, adiera-
zi dute beharrezkoa dela insti-
tuzioen eta herritarren arteko 
lankidetza ematea alor horretan.

Klima aldaketaren inguruko 
kontzientziazioa sortzea da egi-
tasmoaren xedea. Europar Bata-
sunak fi nantzatu du ekimena 
eta bi urteko iraupena izango 
du.

Udala saritu dute
Bestalde, saria jaso du Amu-

rrioko Udalak “Guztion artean 
eginez” enpresa-foroan, paper 
ekologikoa erabiltzeagatik. 2015. 
urtetik aurrera % 100 birzikla-
tutako zelulosa ekonaturala 
erabili du tokiko erakundeak. 
Material horrek ez du produktu 
kimikorik eta % 100 jasangarria 
da ingurumenarekin.  “Tamaina 
ertaineko 51 zuhaitz salbatzen 
lagundu dugu eta eguratsera 
2883.6 kilo CO2 igortzea ekidin”, 
jakinarazi dute udaletik.

Borrokan dihardute 
Tubos Reunidoseko 
langileek

Testua 
Txabi Alvarado Bañares

Borrokan jarraitzen dute Tu-
bos Reunidoseko langileek, en-
presaren zuzendaritzak ezarri 
nahi duen lanpostuen suntsike-
taren aurka. Astelehenean egun 
osoko greba egin zuten behargi-
nek. Eguerdian Arabako Batzar 
Nagusietara joan ziren, eta mo-

bilizazioa egin zuten arratsal-
dean Amurrion.  

Lanuzteak egiten ari dira 
egunero, ordu eta erdi geldituz 
txanda aldaketa bakoitzean. 
Langileek salatu dute zuzen-
daritzak eurei ordainarazi nahi 
diela enpresak duen 300 milioi 
euroko zorra, “lanpostuak sun-
tsituz eta prekarietatean sakon-
duz”.

Mobilizazioa egin zuten langileek Amurrion astelehenean. 

Bi markesina jarriko dituzte Landaburu kalean. Aiaraldea.eus

Herriko hainbat 
gune asfaltatuko 
dituzte datozen 
egunetan

Amurrioko Udalak jakinarazi 
du hainbat asfaltatze-lan egingo 
dituela hurrengo egunetan. Hain-
bat bide berrituko dituzte: Goi-
kolarratik San Josera jaisten dena, 
Arenalde kaleko  9. zenbakiaren 
parean dagoenaren zati bat, Ven-
ta de los trigueros izeneko gune-
tik Casa de los Hierros izeneko-
raino doana eta Etxegoien kale-
ko 10, 12, 14, 16. atarien atzealdea. 
Tokiko erakundeak aurreikusi 
du lauzpabost egunetan amai-
tuak egongo direla obra guztiak, 
baina gaineratu du lanen bukae-
ra-data “baldintza metereologi-
koen  araberakoa” izango dela. 
50.000 euro baino gehiago 
baliatuko dituzte.

9 pertsona kontratatuko 
ditu udalak

Testua 
Txabi Alvarado Bañares

Bederatzi pertsona kontra-
tatuko ditu Amurrioko Uda-
lak bi enplegu programen bi-
dez. Lehen egitasmoak udala-
ren azpiegiturak mantentzea 
izango du helburu; herriko 
mendiak zaintzea, aldiz, biga-

rrenak. Hainbat irizpide zehaz-
tu dituzte langileak hautatze-
ko: lanpostuen % 40 emaku-
meek bete beharko dituzte eta 
% 15 gutxienez, 55 urtetik gora-
ko langileek. 

Interesdunek Lanbideko 
egoitzan eman beharko dute 
izena, abenduaren 12a baino 
lehen. 

EUSKARA
asteburua

Abenduak 3 igandea

Antzerkia. Irrien lagunak
Laudioalde eskolako zine-aretoan. 17:30. 

 

Oxigenoa Euskarari “6.000 metroan”
Institutuan eta Ikastolan; La Milagrosan, abenduaren 4an

Bertso-saioa
Laudioalde lanbide eskolako zine-aretoan. 19:00. 
Andoni Egaña, Unai Iturriaga, Uxue Alberdi
eta Oihana Bartra Gai-jartzailea: Izar Mendiguren

Abenduak 2 larunbata
Umeentzako artzain-kirolen jolasak
Aldai plazan. 12:00-13:30.

Kalejira - San Roke musika banda
Herriguneko kaleetatik. 13:00-14:30.

Kantu-kalejira Arloteekin
Herriguneko kaleetatik. 13:00-14:30.

SoSorgin Zapatuak.“Txoborro”magoa
Lamuza Parkeko ludotekan. 17:30-19:30. 

Euskarazko zinema.“Handia” filma
Laudioalde zine-aretoan. 17:30 (eus) eta 20:00 (gaz).

Multimedia rallya (gazteentzat)
Gaztelekuan. 18.00-21:00.

Kantu-kalejira.Nafarroa taldearekin.
Herriguneko kaleHerriguneko kaleetatik. 13:00-14:30.

Abenduak 1 ostirala

Aiaraldea

Ibaiko uraren kalitatea 
hizpide instituzioetan

Testua 
Aitor Aspuru Saez

Goi Nerbioi Bizirik plataforma-
ren jarduerak, Amurrion jazota-
ko isurketaren ondorioz, mugi-
mendua sortu du erakunde eta 
alderdien artean. Izan ere, URA 
agentziaren lehenengo erantzu-
na plataformaren kexen harira 
plataforma bera salatzeko irado-
kizuna izan bazen ere, bestelako 
mezuak ere zabaldu ditu.

Horrela, URAk proposatu du 
uren tratamenduen eredu alda-
keta. Hasteko, gogoratu dio Es-
painiako Gobernuari berari da-
gokiola Markixanako eta Ba-
saurbeko araztegiak egiteko la-
nak abiatzea. 

Laudioko Udalak, bere aldetik, 
ziurtatu du Basaurbeko obrak 

ahalbidetzeko abangoardian da-
goela eta kudeaketa lanak egin 
dituela zentzu horretan.

Horrez gain, tokiko erakun-
deak zenbait etxebizitzekin ha-
rremanetan jarri behar izan da 
isurketak saihesteko. Duela hila-
bete batzuk Aldaikorrekako sa-
neamendua gauzatu arren, usain 
txarrek jarraitzen zuten eta, an-
tza, horren ardura zenbait etxebi-
zitzena zen, euren ur beltzak ibai-
ra bideratzen baitzituzten. 

Kontrol puntuak
Gainera, Arabako PPk ere Foru 

Aurrekontuetan zuzenketa egin 
nahi du Laudion Nerbioi ibaia-
ren egoera ekologikoa neurtze-
ko. Alderdiaren ustez, adieraz-
lea egon behar da etengabe he-
rrian isurketak ekiditeko. 

Testua 
Txabi Alvarado Bañares 

Igandean egin zituzten Ara-
bako kontzejuetako hautes-
kundeak. 334 juntetako 28.626 
auzokidek izan zuten bozka-
tzeko aukera, eta parte hartzea 
%40 ingurukoa izan zen, Ara-
bako Foru Aldundiak igandean 

eman zuen behi  behineko in-
formazioaren arabera. 

Gaur -azaroak 29- emango 
dituzte behin betiko datuak, 
eta kontzeju bakoitzeko or-
dezkari berriak zeintzuk izan-
go diren zehaztuko dute.

334 junta daude Araban,  ho-
rietako 31 Aiaraldean: Aloria, 
Artomaña, Baranbio, Delika, 

Larrinbe, Lekamaña, Lezama, 
Saratxo, Tertanga, Agiñaga, 
Añes, Arespalditza, Opellora, 
Etxegoien, Erbi, Izoria, Lexar-
tzu, Lanteno, Luxo, Luiaondo, 
Madaria, Maroño, Menaga-
rai-Beotegi, Menoio, Murga, 
Olabezar, Ozeka, Kexaa, Erre-
tes-Lanteno, Salmanton eta 
Soxo. 

Arabako kontzejuetako ordezkari 
berriak hautatu dituzte

Indarkeria matxistaren aurkako 
aldarriek hartu dituzte kaleak

Testua 
Txabi Alvarado Bañares 

Indarkeria matxistaren aur-
kako aldarriek hartu zituzten 
Aiaraldeko kale eta plazak aza-
roaren 25ean. Elkarretaratzeak 
egin zituzten eguerdian ia herri 
gehienetan. Orozkon bildu zire-
nek Amagoia Elezkano izan zu-
ten gogoan, bere bikotekideaga-
tik 2013. urtean erahildako auzo-
kidea. Arratsaldean Berdinkro-
saren bigarren edizioa egin zen 
Artziniegan, eta eskualdeko mo-
bilziazioa egon zen Laudion, Ikas-
le Egun Feministaren barruan. Elkarretaratzeak egin zituzten herri gehienetan. Aiaraldea.eus

400.000 euro uraren zapore eta 
usain txarrak kentzeko

Testua 
Txabi Alvarado Bañares 

Kantauriko Urkidetzak jaki-
narazi duenez, “400.000 eu-
roko inbertsio garrantzitsua” 
gauzatu dute Izoria, Luiaon-
do eta Laudioko edateko uren 
araztegietan. “Urak izan di-
tzakeen zapore eta usain txa-
rra deuseztatzeko” balioko du 
eginiko obrak.

Horrez gain, Maroñoko ur-
tegiaren % 68 beteta dagoela 
ziurtatu dute partzuergotik, 
“hurrengo lau hilabeteetara-
ko erreserbak ditugu”.

700 ume
Bestalde, Ur Partzuergoaren 

programan parte hartu dute 
Laudio eta Amurrioko  Lehen 

Hezkuntzako 3. eta 4. maileta-
ko ikasleek, 700 baino gehia-
gok guztira. 

Partzuergoaren azpiegitu-
rak bisitatu dituzte, ur-araz-

ketaren gaineko ezagutzak 
haienganatzeko. Klasean egi-
ten ari dira programaren bi-
garren zatia, fitxak osatuz eta 
muralak eginez.  

 Hurrengo lau hilabeteetarako ur erreserbak daude. Irati Beltrán

Euskaraz amets egin,  
ikasi, idatzi, lan egin, maite-
mindu, jolastu, gozatu,  
sentitu… 
zu zeu izan Kutxabanken 
ere, bizi euskaraz.
  Aukeratu euskara Kutxabankeko harremanetarako.
  Galdetu zure bulegoan.

Kutxabanken Hizkuntza Politika ikusi hemen:
www.kutxabank.eus

Abenduak 3.  
Euskararen Nazioarteko Eguna



iritzia

Floren Usia

Uste duenak Estatu Espainiarreko lurralde aldarrikapenei jaramon egingo dien konsti-
tuzio erreforma bat emango dela, desilusio bat biziko du laster. Iragarpen ilun hori, bai-
na, Kongresuan gehiengoa dutenen borondate politiko faltaren ondorioa da. Ez dago bo-
rondaterik aurre egiteko Katalunian agerikoa bihurtu den eta Nafarroan baino lehen Eus-
kadin loratu ahalko litzatekeen errealitate ukaezinari.

Beldur eszeniko hori hobeto ulertu daiteke kontuan hartuta  PP edo Ciudadanos beza-
lako alderdiek Konstituzioa erkidegoen egungo egiturari begira aldatzeari dioten beldu-
rra, procésaren desafi oaren aurrean ahulgune gisa ikusi daitekeelakoan. 

Hala ere, jada 40 urte dituen konstituzio horrekiko inmobilismoaren atzean, berzen-
tralizazio prozesu bat egiteko asmoa dago ziurrenik, neurrigabeko nazionalismo espai-
niar batek lagunduta. Testuinguru horretan ez du tokirik nazioaniztasunaren  gaineko 
eztabaidak ez eta, noski, erabakitzeko eskubidearenak. 

Horregatik, posiblea da konstituzioa erreformatzeko behar sumindu hau egungo fi -
nantziazio autonomikoaren gaurkotze sinple batera mugatzea. Alderdi nagusiak ardura-
ti  ekingo liokete lan horri, badakitelako horrela erkidegoetan egiten duten gobernu-la-
na errentagarri bihurtuko lituzketela.

Mikelek kontatzen du orain dela 39 urte atxilotua zegoela. Torturatzen ari ziren bi-
tartean entzun zuen irratian: “Konstituzioa onartu da”. Gero elektrodoek, bainerak, kol-
peek jarraitu zuten. Mikelentzat ez zen egon Konstituzio aurreko eta osteko garairik. Ez 
zuen aldea igarri. 

Konstituzio horrek hainbat eskubide eta askatasun aitortzen du: norbere osotasun fi -
siko eta morala, arbitrarioki ez atxilotzeko eskubidea, adierazpen askatasuna, biltzeko 
eskubidea… agertzen dira paperean. Malkoz eta odolez bustitako papera. Ez soilik per-
tsonen eskubideak. Batzuek esan zuten herrien aitortza eta askatasuna bermatuko zela 
Konstituzioaren bitartez, estatutuak garatuta. Artikulu hau idazten ari naiz Legebiltza-
rrean, eta entzuten dut ez dugula eskumenik Arabia Saudiri armen salmenta gelditze-
ko. Egun batean bai, hurrengoan ere bai, gauza garrantzitsuak erabakitzeko gure ahal-
mena zein murritza den ikusten dugu. Sufritzen dugu. Konstituzioa eta Estatuari esker.

Gure aitzindari politikoek esan zuten 78ko Konstituzioak eta marrazten zuen erregi-
menak ez zituztela gure helburuak beteko. Gaur, atzetik etorri garenok, agiaztatzen dugu 
Espainia, bere erregima eta konstituzioa ustelduta daudela eta ez dagoela oinarri demo-
kratikorik herrien eta pertsonen askatasuna bermatzeko.

Horregatik esan genuen Euskal Konstituzioa egin behar dugula, eta oraindik ere esa-
ten dugu. Mikelek beste era batean esaten du.

?
GALDERA

Konstituzioaren 
Eguna ospatuko 
duzu?

Irantzu
Gizarte langilea

Ospatuko dut Konstituzioa-
ren Eguna, baina behartu-
ta. Egun horretan jaia dugu 
lanean, ezin dugu opor egu-
na beste noizbait hartu. Beste 
gauza batzuk egiteko aprobe-
txatuko dut.

Erreforma ez, � nantziazioa soilik

Euskal konstituzioa egingo dugu

JUAN MARI GASTACA
Kazetaria

JULEN ARZUAGA
Legebiltzarkidea

“Posiblea da 
konstituzioa 

erreformatzeko 
behar sumindu 

hau gaur egungo 
� nantziazio 

autonomikoaren 
gaurkotze sinple 

batera mugatzea”

“Torturatzen 
ari ziren 

bitartean entzun 
zuen irratian: 
‘Konstituzioa 
aprobatu da’. 

Gero elektrodoek, 
bainerak, kolpeek 

jarraitu zuten” 

Lola
Etxeko langilea

Ni etxean geratuko naiz 
Konstituzioaren Egunean, jaie-
guna delako. Lasai igaroko dut 
abenduaren 6a. Ez dut zubirik 
hartuko, egun hori izango dut 
soilik libre.

Roberto
Langabea

Nik pertsonalki ez. Jaieguna 
dela, hori da interesatzen zaidan 
gauza bakarra. Etxean igaroko 
dut zubia. Deskantsu hartzeko 
egunak dira niretzako, ez dago 
ospatzeko moduko ezer. 

Juan
Ostalaria

Lanean ospatuko dut, ostala-
ritzan jarduten baitut. Jaiegu-
netan beti irekitzen dugu. Se-
nide batzuk kanpora joango 
dira, baina gehienontzako bes-
te egun bat baino ez da. 

A B E N D U A K  3

Euskararen nazioarteko eguna!

JABI ASURMENDI 
ARAKALDOKO ALKATEA

“Aurten hamarnaka ahobizi eta belarriprest atera gara armairutik Arakaldon eta mi-
laka Aiaraldean, batzuk une oro euskaraz komunikatzeko konpromisoarekin, beste 
batzuk entzuteko eta ulertzen saiatzeko xedearekin, denok 365 egun euskaraz bizit-
zeko ametsarekin... Eta hemendik aurrera amets hori egi bihurtuko bagenu?”.

JOSUNE IRABIEN 
AMURRIOKO ALKATEA

“Aurtengo “Euskararen Eguna” inoiz baino biziago eta prestuago ospatuko dugu Amu-
rrion, herritarron %12k eman baitugu izena “ahobizi eta belarriprest” dinamikan. Norba-
nakook egunerokoan hartzen dugun konpromisoa ezinbestekoa da euskararen normal-
kuntzan. Baita, abenduaren 3tik aurrera ere. Hortaz, euskaraz gozatu eta euskaraz bizi!”.

IDOIA  AGINAKO 
URDUÑAKO ALKATEA

“Ekimen polita aurkeztu ziguten: euskara armairutik atera eta Ahobizi eta Belarriprest izatea. 
Lan handia dugu aurretik Urduña hiri euskalduna izateko, baina urrats bakoitza garrantzit-
sua da. Aurten bertan ospatuko da Aiaraldeko Euskararen eguna; parte hartzera eta gozatze-
ra animatzen zaituztet! Erronka: urte osoan zehar Belarriprest eta Ahobizi izaten jarraitzea”.

IÑIGO GOMEZ 
ARTZINIEGAKO ALKATEA

“Betidanik aldarrikatu dut, nahiz eta akatsak egin, hizkuntza erabiltzea dela garrant-
sitzuena. Ezinbestekoa da euskaraz egitea ahal dugun neurrian, eta ez bakarrik Eus-
kararen nazioarteko egunean, baizik eta egunero. Euskara bizi mantentzeko modu 
bakarra da”.

MAIDER BASTERRA 
AIARAKO KUADRILLAKO PRESIDENTEA

“Aiarako Kuadrillatik bai teknikoki bai politikoki hurrengo urteari begira indartuko 
dugu euskararen presentzia antolatutako ekintza guztietan. Horretarako ezinbeste-
koa da koordinazioa hobetzea eta elkarlana. Kuadrillak berak eta osatzen dituen bost 
udalek aldarrikatzen dugu geure kultura eta geure hizkuntza gero eta ozenago”.

NATXO URKIXO 
LAUDIOKO ALKATEA

“Hamaika “ahobizi”, hamaika “belarriprest”. Aiaraldea “ahobizi” eta “belarriprest”-ez 
bete dugu. Hamaika pertsona inplikatu da proiektuan eta hamaikak aldarrikatu du eus-
karaz normaltasunez bizitzeko nahia. Aurtengoan, euskararen eguna hilabete bilakatu 
dugu. Datozenetarako bilaka dezagun urte,... bilaka dezagun bizitza oso bat euskaraz”.

SERGIO  TATO 
OKONDOKO ALKATEA

“Euskara hizkuntza bakarra eta berezia da, eta hori goraipatzea eta zaintzea, guri, 
euskaldunoi dagokigu. Ahoz aho eta belaunaldiz belaunaldi transmititu den altxo-
rra zaintzeko betebeharra hedatzeko unea da. Amaitzeko ez ahaztu, gaur bai, baina 
datorren 365 egunetan ere euskaraz koloreztatu behar ditugula gure herriko kaleak”.

JOSU SAN PEDRO 
OROZKOKO ALKATEA

“Ate joka dugu Euskararen Eguna. Ospakizunez beteriko garaia; aurten Urduñak luzatu 
digu deia. Egun handia ospatzeko, hala ere, urtea egun txikiz bete behar da; herrietan 
euskararen erabilera handituko dutenak. Orduan bai izango dugula ospakizun HAN-
DIA, eta ez egun bakarrekoa.Ahoa prest eta belarria bizi izatea da bidea; lortuko dugu!“.

ITZIAR DUOANDIKOETXEA 
ARRANKUDIAGA-ZOLLOKO ALKATEA

“Ate joka daukagu euskeraren eguna. Aurten ere, bultzakada handi bat emongo 
dautsagu. Gure herrian, gainera, Aiaraldeak antolatu dauen Ahobizi eta Belarriprest 
ekimenegaz indarrez hasi ginan. Indar horrek ez dagiala iraun hilebete bakarrik. Egu-
neroko eta bizitza osorako gure hizkuntza EUSKERA izan dagigula”.

GENTZA ALAMILLO 
AIARAKO ALKATEA

“Euskera erabiltzea da euskara indartzeko errezetarik eraginkorrena. Erakunde pu-
blikoen obligazioa, aukerak eta baldintzak ahalbidetzea da eta nork bere mailan natu-
raltasunez eta konplexurik gabe edozein esparru eta egoeratan euskaraz aritzea.
Euskararen Eguneko gure konpromisoa, datozen 365 egunotan lan egitea izan dadila”. 

erreportajea

Testua Txabi 
Alvarado Bañares

Eskualdeko 4.500 lagunek 
hartu dute parte euskara susta-
tzeko abian jarritako erronkan. 
“Populazioaren % 20 parte har-
tu du herri txikietan, eta han-
dietan ere ez gara horren atzean 
ibili”, jakinarazi dute Aiaralde-
ko Euskalgintza Kontseiluko 
kideek. “Espero baino Ahobizi 
gehiagok hartu dute parte egi-
tasmoan, baina nahi baino Be-
larriprest gutxiagok”.

Hala ere, “pozik eta harro” 
azaldu dira herritarrek egini-
ko ahaleginarekin. 100 lagun 
baino gehiago aritu dira au-

zolanean eta makina bat ekin-
tza egin dira herri eta auzoe-
tan. “Norbanakoen konpromi-
soa helburu kolektibo bihurtu 
dugu”, adierazi dute ekimena-
ren antolatzaileek, eta gainera-
tu dute “sorpresa politak” egon 
direla “herri-desafi oak” iraun 
duen egunetan: “jendeak ezus-
tekoa hartu du bere ingurunea 
uste baino euskaldunagoa dela 
jakitean”. 

Hori gertatu zaio Loli Gar-
cia amurrioarrari. Belarriprest 
gisa aritu da astebetez, eta gus-
tatu zaio esperientzia. “Bada-
go parte hartzera animatu ez 
den jende ugari, euskaraz gaiz-
ki hitz egitearen beldur diela-

ko. Baina pausotxo bat ematea 
baino ez zaie falta”. 

Garciaren iritzi berekoa da 
Eukene Larrea Ahobizia: “Ba-
dago lotsagatik euskaraz hitz 
egitera animatu ez den jendea, 
baina euskaraz egin diet eta bi 
hizkuntzak nahastuaz eran-
tzun didate”. 

Egoitz Vadillori ere asko gus-
tatu zaio kanpaina, baina aitor-
tu du oztopo handi batekin egin 
duela topo euskaraz bizitzeko 
erronkari heltzean: ohitura fal-
ta. “Ohitura daukat euskaraz 
hitz egiteko, nire neska lagu-
na Durangokoa delako. Baina 
koadrilako kideen artean gaz-
teleraz mintzatzen gara, guztio-

keuskaraz dakigun arren”, azal-
du du. Artziniegarrak gaineratu 
du toki-publikoetan ere naba-
ria dela euskara eza; “jatetxe as-
kotan menua gaztelera hutsez 
dago, adibidez”. 

Seme-alabak motibazio
Seme-alabekiko hizkuntza 

ohiturak aldatzea izan da kan-
painaren xedeetako bat. “Ardu-
ra eta erantzukizun osoa txi-
kiengan jartzetik helduen tei-
latuan kokatzera jo dugu aur-
ten”, adierazi dute kontseiluko 
kideek, “ume txikienak ahobizi 
direla ulertzen dugu, baina hel-
duon laguntzarik gabe ezingo 
dira sekula euskaldundu”.

Igandean -abenduak 3- bukatuko da Aiaraldeko Euskalgintza Kontseiluak azaroa hasieran abian jarritako kanpaina. 
Urduñan izango da amaiera-jaia. Ekimenaren antolatzaileek positiboki baloratu dute erronkaren  harrera, 4.500 aiaraldear 
animatu baitira astebetez euskaraz bizitzera. 

Geratzeko etorri dira Ahobizi 
eta Belarriprestak eskualdera

Urrian egin zen kanpainaren aurkezpena, Urduñan. Hirian egingo da baita egitasmoaren amaiera-jaia, Euskararen Nazioarteko Egunaren testuinguruan.  Bego Guillen

Aurreikusi 
baino askoz 
Ahobizi 
gehiago 
batu dira 
kanpainara. 
Belarripresten 
kasuan, baina, 
ez da lortu 
planteatutako 
markara 
iristea

Horregatik ausartu da Itziar 
Harillo Guaresti urduñarra Be-
larriprest gisa aritzera. “Nire 
alabengatik egin dut batez ere”, 
aitortu du. Gustatzen zaio ka-
lean euskara entzutea: “Jende 
askok hitz egiten du, baina ni 
ez naiz ausartzen erantzutera”. 
Horregatik, “motibatzeko mo-
dua da” izan da berarentzat kan-
paina. 

Iñaki Cabeza amurrioarra ere 
saiatu da euskaraz bere alabekin 
eta emaztearekin gehiago solas-
ten. Hala ere, erronka handiena 
“hemendik aurrerakoa” dela az-
pimarratu du, “gure eguneroko 
bizitzan islatu behar dugu kan-
paina honetan eginikoa”.  

Euskararen Eguna, Urduñan
Urduñan emango zaio amaie-

ra kanpainari. Hirira bertaratu-
ko dira eskualdeko Ahobizi eta 
Belarriprestak abenduaren 3an, 
Euskararen Nazioarteko Eguna 
ospatzeko. 

Zita garrantzitsu hori Ur-
duñan izateak “ilusio berezia” 
sortu du hirian, Matxalen Gar-
cia Escuderoren esanetan. Par-
te hartzean islatu da ilusio hori: 

“Hirukoiztu egin da Ahobizi ko-
purua, 550 urduñar baino gehia-
go batu dira kanpainara”. Eus-
kalgintza Kontseiluko kideak 
nabarmendu du  “lanketa han-
dia” egin dela hezkuntza zen-
troetan. “Tar-tarra Kartoi Band 
umeen txaranga ere berpiztu 
da, entseatzen ari dira igande-
ko kalejira gidatzeko”. 

Foru Plaza izango da ospa-
kizunaren epizentroa. Berta-
ra gerturatzeko zutabeak egin-
go dituzte goizeko hamaiketan. 
Herri bakoitza puntu ezberdin 
batetik abiatuko da. Aiara, Ar-
tziniega eta Okondoko bizila-
gunak Gernika plazatik joango 
dira Foru Plazaraino. Urduña, 
Orozko, Arrankudiaga-Zollo 
eta Arakaldoko herritarrak, al-
diz, Anbulategi alboan batuko 
dira. Amurrioarrek Gesaltzako 
parkinga izango dute abiapun-
tu, eta tren-geltokia, aldiz, Lau-
diotik doazenek. 

Horrez gain, hitzorduak ja-
rri dituzte goizean hainbat he-
rrietan, Ahobizi eta Belarriprest 
guztiak batera joateko Urduña-
ra (ezkerreko zutabean ikusi 
daitezke ordutegiak). 

Zutabe guztiak Foru Plazara 
iristen direnean emango zaio 
hasiera egitarauari. 

12:00etan izango da ekitaldi 
nagusia. Buruhandiak eta hau-
rrentzako jolasak egongo dira 
gero, Hilean Bariku Bat talde 
orozkoarrak kontzertua eskai-
ni bitartean. 13:30ean irekiko da 
“bazkari-buffeta”. Indabak, pae-
lla eta txerrikia eskainiko dira 
(bost euro plater bakoitzeko). 

16:00etan egingo da agur eki-
taldia. Kale animazioa, batuka-
da, puzgarriak, zozketak eta bes-
te hainbat ekintza egongo dira 
egunean zehar. 

Datorren urtean, 11 egun
Hala ere, igandean ez da ezer 

amaituko. Aurtengo kanpaina 
“datorren urterako beroketa” 
izan dela ohartarazi dute sus-
tatzaileek. “Erronka nazionala” 
izango da 2018koa, Euskal Herri 
osoko pertsonak arituko baiti-
ra 11 egunez euskaraz bizitzen. 

“Makineriak berotuak izango 
ditugu ordurako”, ziurtatu dute 
Kontseiluko kideek. Hortaz, ge-
ratzeko etorri dira ahobizi eta 
belarriprestak. 

Ehunka lagunek hartu dute parte herri eta auzoetan egin diren ekintzetan. Javier Ruiz Lili -goiko ezkerrekoa- eta Aiaraldea.eus

Datorren 
urtean 
erronka are 
handiagoa 
egingo da: 11 
egun igaroko 
dituzte 
euskaraz 
bizitzen 
Euskal Herriko 
ahobizi eta 
belarriprest 
guztiek

11:00
Zutabeak
Amurrio: Gesaltzako 
parkinean
Laudio: Tren geltokian
Aiara, Artziniega, 
Okondo: Gernika plazan
Urduña, Arrankudiaga-
Zollo, Orozko, Arakaldo: 
Anbulategian

11:30
Ongietorria
Ahobizi eta Belarriprest 
guztiei, Foru Plazan

12:00
Ekitaldi nagusia
Ahobizi eta 
Belarriprestekin dantza
12:30 // Buruhandiak eta 
haurrentzako jolasak

13:00
Musila
Hilean Bariku Bat

13:30
Bazkari-buffeta
Indabak, txerrikia eta 
txerrikia (5 euro platera)

16:00
Bazkalostea eta 
agurra
Kale animazioa, 
batukada, puzgarriak, 
zozketak... egongo dira

IGANDEKO
EGITARAUA

Hitzorduak
ARRANKUDIAGA-ZOLLO 
10:24 trena 

ARAKALDO 
10:28 trena 

OROZKO 
10:15 eskolan, 
autoetan joateko

OKONDO 
10:15 Kultura etxean, 
autoetan joateko

LAUDIO 
10:32 trena

ARETA 
10:30 trena

AIARA 
10:30 Etxaurren 
ikastolan, autoetan 
joateko

LUIAONDO 
10:38 trena

AMURRIO 
10:44 trena

ARTZINIEGA
10:15 frontoian, 
autoetan joateko

URDUÑA 
11:00 Anbulatorioan, 
oinez joateko

KulturaKultura

Testua Aimar 
Gutierrez Bidarte

Azaroaren 25ean aurkeztu 
zuen Bernarda 5.0-Zuzendaria-
ren buruan obra Laudioko Siro-
ko antzerki taldeak Amurrio An-
tzokian. Talde amateurra da Siro-
ko. Horrek, ordea, ez zituen ikara-
tu Federico Garcia Lorcaren obra 
famatua eszenara ekartzeko eta 
librean moldatzeko orduan.

Arazo sozial larri baten exis-
tentzia nahi izan zuten taularatu, 
eta Bernarda Albaren Etxea an-
tzezlana oinarri hartzea horreta-
rako aukera paregabea zela iku-
si zuten, jatorrizko obrak ema-
kumeenganako errepresioa eta 
indarkeria baititu hizpide: Pa-
triarkatuaren eta emakumeen 
askatasun nahiaren arteko talka.

Hiru urte daramatzate elkar-
tzen Siroko antzerki taldeko la-
gunek, azkenengo bi urteak aza-
roaren 25ean aurkeztu zuten 
obra prestatzen eman dituzte. 

Zortzi kidek osatzen dute taldea, 
gehienak emakumezkoak, adin 
eta jatorri oso ezberdinetakoak.

“Las Quijanas de Arciniega”
Badira eskualdean emakumez 

osatutako antzerki talde gehia-
go ere. Zazpi urte daramatza Ar-
tziniegako Hiriska emakume el-
karteak oholtza gainera azaltzen. 
Antzerkia eta aldarrikapena uz-
tartuz urtero obra bat presta-
tzen dute, Nuria Valienteren gi-
daritzapean.

Ahalduntze ariketatzat dute 
antzerkigintza hasieratik, jen-
daurrean lotsa kentzeko. Askoz 
gehiago jaso dute, ordea. Hiriska-
ko emakumeek elkar ezagutzeko 
eta harremanak sendotzeko au-
kera paregabea izan dute antzer-
kia. Nerea Valiente antzerki zu-
zendariak asko lagundu die ibil-
bide horretan; berak idazten diz-
kie obrak. Ondo ezagutzen ditu 
Artziniegako emakume elkar-
teko kideak eta euren neurriko 

testuak prestatzen dizkie urtero. 
Herriarekin harremana dauka-
ten gaiak lantzen dituzte norma-
lean, betiere aldarrikapen mezu 
bana helaraziz. Las Quijanas de 
Arciniega dute azken antzezla-
na Hiriskakoek. Bertan historian 
emakumeek egindako lan anoni-
mo eta aitortu gabea aldarrikatu 
eta jendarteratu nahi izan dute. 
El Quijote eleberri ezaguna izan-
go dute horretarako hari. 

Eszenatoki gainetik ez, modu 
horizontalagoan landuko dute 
antzerkia Otsemeek, Amurrioko 
neska gazte taldeko kideek. Ema-
kumeen ahalduntzerako tresna 
izatea dute helburu abenduaren 
2an eta 3an antolatuko duten El 
teatro de las oprimidas tailerra.  
Bi egunez emakumeek paira-
tzen dituzten zapalkuntzak az-
tertu eta hauek iraultzeko haus-
narketak bilduko dituzte antzez-
pen bidez. Izen emate epea zaba-
lik dago otsemeak@gmail.com 
helbidearen bidez.

Gero eta gehiago dira jendaurrean antzeztera 
azaltzen diren emakumeak. Gizonezkoen 
espazio izan dira urte luzez teatroak. Horrekin 
apurtzera datoz azken urteetan ugaritzen ari 

diren emakumeen antzerki taldeak. Aiaraldea 
da olatu horren lekuko; areagotzen ari baitira 
aldarria eta artea taula gainean bateratzen 
dituzten taldeak eta.  

Emakumeen ahots eta 
kontakizunak, taula gainera

Iragan larunbatean estreinatu zuten Siroko taldeko kideek Bernarda 5.0 lana, Amurrio Antzokian. Aiaraldea.eus

Gutierrez Bidarte

Joaquín Bárbara y Balzari 
buruzko liburua aurkeztuko 
du San Roke Kofradiak datorren 
abenduaren 15ean. 19:30ean 
izango da zita, Lamuza Parkeko 
Kasinoan. Egoitz Bernaola Luxak 
idatzi du biografia eta Kepa 
Barañano Aldekoa arduratu da 
euskarara itzultzeaz. Hiru urte 
behar izan ditu Bernaolak libu-
rua osatzeko. Aurten 150 urte 
betetzen dira Bárbara y Balza 
jaio zenetik, 1867ko abenduaren 
18an sortu baitzen Aldaiko 
etxean. Hori dela eta, hainbat 
ekitaldi antolatu ditu San Roke 
Kofradiak. Abenduaren 15eko 
aurkezpenean artista laudioa-
rraren margolan batzuk eraku-
tsiko dituzte, orain arte argita-
ratu gabeak. 

Joaquín 
Bárbara y Balza 
margolariaren 
biografi a 
aurkeztuko dute

Suitzan egon da 
Iñigo Martinez, 
dantza ikuskizun 
bat prestatzen 

Suitzan egon da Iñigo Marti-
nez, Beweggrund programan 
parte hartzen. Bi aste igaro ditu 
erresidentzia batean bizitzen, 
munduko beste 11 pertsonarekin 
batera. “Peruko, Hego Afrikako, 
Italiako, Libanoko edota Alema-
niako jendearekin egon naiz”, 
azaldu du dantzari laudioarrak. 
Aniztasun funtzionala duten 
dantzarien arteko elkarlana sus-
tatzea izan da programaren 
xedea. Egitasmoa  “oso espe-
rientzia interesgarria” suertatu 
zaio Martinezi, “partaide itsuak, 
gorrak... egon dira, nahasketa 
polita izan da”.  Sei orduko entse-
guak egin dituzte egunero Ales-
sandro Schiatarella koreografo 
italiarraren gidaritzapean, ikus-
kizun bat prestatzea helburu. 
Egonaldiaren amaieran taula-
ratu zuten bi asteetan prestatu-
takoa. 

Las Quijanas 
de Arceniega 
obra prestatu 
dute Hiriskako 
kideek

Otsemeakek 
antzerkia 
baliatuko du 
zapalkuntzak 
azaleratzeko

Aiara

Artziniega 

Okondo

Urduña
Arrankudiaga

Orozko
Arakaldo

Laudio

Amurrio

Anbulategian

Tren
geltokian

Gesaltzako
parkinean

Gernika plazan

URDUÑARA!

11:00 Zutabeak Foru Plazara

11:30 AHOBIZI eta BELARRIPREST
guztiei ongi etorria

12:00 Ekitaldi nagusia
AHOBIZI eta BELARRIPRESTekin dantza 

12:30 Buruhandiak eta
haurrentzako jolasak 

13:00 Musika: “Hilean bariku bat”

13:30 Bazkari buffeta zabalik
INDABAK , PAELLA eta TXERRIKIA (5€ platera)

16:00 Bazkalostea eta agurra

+ txosna, puzgarriak, batukada, zozketak, musika,

buruhandiak, erraldoiak, kale animazioa...

FORU PLAZA

30 egun euskaraz Aiaraldean

ABENDUAK 3, igandea
E U S K A R A R E N  N A Z I O A R T E K O  E G U N A

AMURRION LAUDIONURDUÑAN

 .500               eta            -ek txanda

 egingo dugu elkarrekin!

ABENDUAREN 01etik 03ra

17:00-18:30 Haurrentzako tailerrak
18:00-18:30 Txokolate jana
18:00-19:00 Kandelen argipean

17:30 “Arima” diskofesta
eta txokolate jana

17:30 Irrien lagunak: 
“Euskararen taupadak”.
Umeentzako ikuskizuna

Aiarako 
 

Kuadrilla
 

 

Cuadrilla 
 

de Ayala
 

AARTZINIEGARTZINIEGAR KO
UUDALA

ARANTZAR POLIGONOA, 2
01400 LAUDIO (ARABA)

WWW.BEBIDASERRANO.COM
TEL. 94 - 672 97 90
INFO@BEBIDASSERRANO.COM

Ezagutu gure 
Gabonetako 

saskiak

Testua 
Txabi Alvarado Bañares 

Bilboko Nazioarteko Zinema 
Dokumentalaren eta Film Labu-
rren Jaialdian (Zinebi) saritu dute 
Ager Mendieta. “New talent” saria 
jaso du gazte laudioarrak La Peti-
te Mort fi lm laburragatik,  Lalärt 
Producciones ekoiztetxeko gai-
nontzeko kideekin batera.

Emakumezkoen masturbazioa 
jorratzen du pelikulak. Soinu ar-
duraduna eta ekoizpen zuzenda-
ria izatea egokitu zitzaion Mendie-
tari fi lmaren grabaketan. 

Zinebi jaialdian saritu 
dute Ager Mendieta 
gazte laudioarra

Ortuzainaren 
etxeari eta 
Kasinoari 
begirako bilera 
irekia deitu dute

Bilera irekia deitu du SOS 
Laudioko Lamuza Parkeak dato-
rren abenduaren 12rako, “kul-
turan interesa duten herriko 
elkarte, talde eta norbanako 
guztientzat”. 19:00etan izango 
da zita, Kasinoan. 

Bi gai landuko dituzte bertan. 
Alde batetik, Kasinoak behar 
dituen “hornikuntza eta beha-
rren azterketa” egingo dute. 
Bestetik, “elkarlan proposamen 
bat” luzatuko dute, “Kasinoan 
eta Ortuzainaren etxean urte-
beteko programazio pilotu bat 
koordinatu eta dinamizatzeko”. 

Testua 
Izar Mendiguren Cosgaya

Rafa Mendibil Sobron urduña-
rrak Lendoñoko trikuharriaren 
historia jaso du. Adierazi due-
nez, zelaian kokatutako monu-
mentuaren berri eman zuten ga-
rai hartako egunkarietan. 1968. 
urtean jakin zuten eraikuntza-
ren berri. “Badirudi, garrantzi-
tsua izan zela. Pena da 1974an 
ICONA makina batek suntsitu 
izana”, adierazi du urduñarrak. 
Izan ere, inork ez zion behargi-
nari “harri horien garrantzia” 
jakinarazi. 1982an berreraiki zu-
ten dolmena, jatorrizkoa baino 
tamaina txikiagoarekin.

Mendibilen arabera, La Van-
guardia egunkariak 1968ko mar-
txoaren 10ean zabaldu zuen al-
bistea: “Historiaurreko gizakien 
aztarnak aipatzen ziren dolme-
naren aurkikuntzarekin batera”. 
Dokumentazioan ageri denez, 
Okondoko gazte talde batek topa-
tu zuen 15 metroko diametroko 
harria. “Ikuspegi arkeologikoa-
ri dagokionez oso aberatsa da”, 
azaldu du Mendibilek. Europa 
Press agentziaren arabera, giza-

kien arrastoekin egin zuten topo: 
kaskezur zatiekin eta hortzekin, 
besteak beste. Horrez gain, kera-
mika mordoa aurkitu zuten. 

Bost kaskezur
Sei hilabete geroago kaleratu 

zuen erreportajea La Vanguar-
diak. Izan ere, Felix Murga Okon-
doko parrokoaren gidaritzapean 
aritu ziren hainbat espeleologo 
lanean. “Historiaurreko bost kas-
kezur antzeman zituzten ikerke-
tan”. Ezaugarri gehiago ere pla-
zaratu zituzten, karratu forma-
koa zela, kasu. “Kareharrizko ha-
rri zabal handiak aprobetxatuta 
eraiki zuten”.

Artikuluan esaten denez, Len-
doñoko kaskezurren aurkikun-
tzak ahalbidetuko zuen due-
la 4.000 urte bertan bizi zire-
nen arraza ezaugarriak ikertzea. 
“Suharrien aztarnak ere topatu 
zituztela aipatzen da, hiru silex 
orri, hiru lepoko eta keramikaz-
ko zenbait elementu barne”. 

Keramikaren zantzuengatik 
uste dute trikuharria Erdi Aroan 
erabilia izan zela, nahiz eta ezin 
izan duten piezarik berreskura-
tu.

HISTORIA

Lendoñoko trikuharriaren 
historia bildu dute

Duela ia 50 urte topatu zuten Lendoñoko dolmena. Rafa Mendibil Sobron

kultura

Testua Txabi 
Alvarado Bañares

Musika-antzerki genero bat 
da zarzuela, Espainian sortua. 
Gazteleraz eginiko operak di-
rela esan daiteke: areto han-
dietan egiten dira normalean, 
goi-mailako aktore eta abesla-
ri profesionalekin. 

Urduñan, baina, auzola-
nean ekin diote mota horre-
tako ikuskizuna prestatzeari. 
“Zerbait ezberdina egitea ge-
nuen helburu”, azaldu du Al-
fredo Ibañez Gómez de la Ser-
nak. Proiektuaren eszena zu-
zendaria izatea egokitu zaio. 
Entseguetan murgilduta dago 
orain, obra taularatzeko batu 
diren beste hainbat lagunekin 
batera. 

Ez da horrelako abentura ba-
tean sartzen diren lehenbizi-
ko aldia. “Duela bospasei urte 

Katiuska zarzuela taularatu 
genuen”, azaldu du Ibañezek. 
“Oso harrera ona” izan zuen 
lan hark, bina emanaldi eskai-
ni zituzten Urduñan eta Amu-
rrion, eta aretoak betetzea lor-
tu zuten bi egunetan. “Jendea-
ri asko gustatzen zaio, ohikota-
sunetik irteten den ikuskizu-
na delako”. 

8 zarzuela baten prezioan
Oraingoan, baina, erronka 

are handiagoa dute esku ar-
tean. Ez dira zarzuela bat mol-
datzera mugatuko. Zortzi obra-
ren zatiak uztartuko dituz-
te emanaldian: El caserío, La 
algría de la huerta, Gigantes y 
Cabezudos, Luisa Fernanda, La 
Gran vía, Marina, La taberne-
ra del puerto eta La leyenda del 
beso. “Zatirik ezagun eta komi-
koenak hartu ditugu. Oso ikus-
kizun anitza izango da, ikus-
teko arinagoa”. Aktore batzuk 

arduratuko dira pieza batetik 
besterako trantsizioak egiteaz, 
obren inguruko komentario 
eta elkarrizketak josiz. 

Lau elkarte batu dira egitas-
moa aurrera ateratzeko: mu-
sika banda bat -Santa Zezilia- 
eta hiru abesbatza -Urduña-
koa, Orozkoko San Ageda eta 
Laudioko Andere-. Norbanako 
ugari ere murgildu dira proiek-
tuan, 100 lagun baino gehiago. 
Horietatik 42 aktore lanetan 
arituko dira oholtza gainean. 

Astean bitan batzen dira 
obra prestatzeko. “Egunetako 
batean orkestra gabe aritzen 
gara eta bestean musikarie-
kin”, azaldu du Ibañezek, “orain 
arte zatika entseatu dugu eta 
segituan hasiko gara zazpi pie-
zak batera entseatzen”. Eszena 
zuzendariak nabarmendu du 
“lan handia” egin dutela, “an-
tzerkia eta musika uztartu” 
behar izan dituztelako. 

Urduñan eta Amurrion
Lotuta dituzte dagoeneko 

emanaldiak. Urduñan eskai-
niko dute obra lehenbizikoz, 
abenduaren 16 eta 17an. Andra 
Mari Ikastetxeko aretoan tau-
laratuko dute, 19:30ean lehen 
egunean eta 18:00etan biga-
rrenean. 

Hiru euro balioko dute sarre-
rek, eta Alondegian eskuratu 
ahalko dira, eraikin horretako 
ohiko ordutegian. “Egunean 
bertan ere egongo da sarrerak 
eskuratzeko tokia”, zehaztu du 
Ibañezek, baina ohartarazi du 
agian ez dela tiketik geratuko. 
Duela sei urte izan zuten arra-
kasta eta inplikatua dagoen 
jende kopurua ikusita, oso po-
siblea da hori.

Amurrio Antzokian ere bi 
emanaldi eskainiko dituzte 
udaberrian, apirilaren 14 eta 
15an, zehazteke dute oraindik 
ordutegia. 

Ehun lagun baino gehiago daude lanean Urduñan, La 
aventura de la Zarzuela proiektua garatzen. Musika banda 
bat eta hiru abesbatza batu dira proiektura, beste hainbat 
norbanakorekin batera. 

Zazpi zarzuelaren piezekin osatutako emankizuna 
taularatzea dute helburu. Urduñako Andra Mari ikastetxean 
estreinatuko dute lana abenduan, baina Amurrio Antzokian 
ere eskainiko dute, datorren udaberrian.

Ehun lagun baino gehiago auzolanean, 
zarzuela bat taularatzea helburu

Entseguetan murgilduta daude orain, abenduan estreinatuko baitute lana. Aiaraldea.eus

Eskualdeko 
hiru abesbatza 
daude 
proiektuan 
sartuta, Santa 
Zezilia musika 
bandarekin 
batera

OPARI
PERTSONALIZATUAK

KamisetaKatilua PuzzleaKuadroa

Arratsaldetan
hotzari ihes egiteko,
zatoz gure espazio
klimatizatu berria
ezagutzera.
Girorik onena
LaudioLaudioko erdialdean

Ordutegia:
17.30-22.00

Aldai enparantza,
LAUDIO

672 23 50 65
www.tolobar.com

Zatoz eta kontsultatu
abenduaren 25erako eta
urtarrilaren 1erako zein
6rako prestatu ditugun

menu bereziak.

Testua 
Txabi Alvarado Bañares

Mundo animal izango da Ama-
komun talde laudioarraren lan be-
rriaren izenburua. Berriki zabaldu 
dute diskoko lehen abestia: En la 
ignorancia.

 Zortzi kanta eta bi “bonus
-track” izango ditu maketak. Tal-

dearen entsegu lokalean grabatu 
dituzte hamar abestiak. “Disko au-
toekoiztua izan da erabat”, adiera-
zi dute kideek. 

Hala ere, adierazi dute ez da-
kitela euren lehen edo bigarren 
lana den: “Amakomun gisa beste 
maketa bat grabatu genuen due-
la zenbait urte, baina ez genuen 
inoiz argitaratu”.

Disko berria plazaratu 
du Amakomun taldeak

Taldeko gitarrista eta abeslaria, kontzertu batean. Alberto Villar

Testua 
Txabi Alvarado Bañares

Abenduaren 6tik 10era ospa-
tuko da Durangoko Azokaren 
52. edizioa. 400 nobedade eta 
200 kultur ekitaldi baino gehia-
go egongo dira Landako gunean. 
Tartean egongo dira Aiaraldeko 
hainbat sortzaile ere, euren az-
ken lanak aurkezten.

Yogurinha Borovak disko be-
rria plazaratuko du azokan: Ama-
ri. Euskaraz eginiko abestien bil-
duma bat izango da. Abendua-
ren 6an aurkeztuko du artista 
laudioarrak lana, 18:00etan Aho-
tsenean.

Mr. Pongo Band-eko kideak ere 
diskoa labetik atera berri berta-
ratuko dira Durangora. Iker Ara-
na gitarrista urduñarraren taldea 
larunbatean -abenduaren 9an- 
igoko da Ahotseneako oholtza-
ra, 19:40ean.

Igor Arzuagak, bere aldetik, 
Nire begiak diskoa aurkeztuko 
du, gune berean. Abenduaren 8an 
izango da zita, 12:20ean.

Alabaina, musikari aretarra 
ez da pianoa jotzera mugatu-
ko, Takoidun zapata gorria an-
tzezlana taularatuko baitu Sze-
natokia gunean; Haizea Paris, 
Jabi de la Ydalga eta Mikel Ay-
llonekin batera. Pablo Ibarluzea-
ren zuzendaritzapean egin dute 
lana, eta larunbatean aurkeztu-
ko dute. Lau saio eskainiko dituz-
te: 13:30ean, 16:00etan, 18:30ean 
eta 19:00etan.

Bideojokoen k@bia
Urtzi Odriozola, aldiz, K@bia 

gunean egongo da, Gameraun-
tsia proiektuaren nondik nora-
koak azaltzen. Bideo-joko zaleen 
euskarazko komunitatea eratzea 
da egitasmoaren xedea.

Anuntxi Arana idazle aiararra 

ere liburu argitaratu berri bate-
kin iritsiko da azokara: Ipar Eus-
kal Herriko legenda eta ipuinak. 
1985. urtean plazaratu zuen an-
tropologo aiaraldearrak liburu 
hori, baina orduko edizioa agor-
tua dagoenez, berria atondu dute.

Aletxu Zobaran preso politiko 
urduñarraren lanak ere eskura-
tu ahalko dira azokan, Ataramiñe 
argitaletxearen postuan.

Durangora gerturatzeko auto-
busa aterako da eskualdetik aben-
duaren 7an, ostegunez. Hiru gel-
dialdi egingo ditu garraioak.  
16:00etan abiatuko da Urduña-
tik, eta 16:15ean zein 16:30ean 
hartuko ditu Amurrio eta Laudio-
ko bidaiariak, hurrenez hurren. 

Bi autobus egongo dira itzultze-
ko: 21:00etan eta 2:30ean. Tiketak 
7 euroren truke eskuratu daitez-
ke hiru herrietako udaletxeetan. 
Abenduaren 5a izango da horre-
tarako azken eguna.

Aiaraldeko sortzaileen plaza 
izango da Durangoko Azoka

Landako gunea izango da azokaren epizentroa. Durangoko Udala

kultura

Ehun lagun baino gehiago auzolanean, 
zarzuela bat taularatzea helburu

Kirola

Testua 
Aimar Gutierrez Bidarte

Nola hasi zinen kirol esatari lanetan?
Kazetaritza ikasketak bukatu eta Radio Vitorian lan 

egiteko aukera sortu zitzaidan. Hasieran Alavesen futbol 
partidak jarraitzen nituen. Saskibaloi atalean postu bat 
libre geratu zen orduan, eta niri eskaini zidaten. Ez zen 
erraza duela 30 urte baino gehiago saskibaloia jarraitzea, 
baina gutxika jendea ezagutuz joan nintzen eta gero eta 
gustu gehiago hartzen joan nintzaion.

1990ean Iñaki Garaialde Baskoniako jokalari ohia hasi 
zen nirekin batera partidak komentatzen. Ordutik, elka-
rrekin egin dugu bide hau. Jende gehiagorekin lan egin 
badut ere, uste dut ezin dela nire ibilbide profesionala 
ulertu Iñakiren laguntzarik gabe.

Saskibaloi talde bakar baten istorioak kontatzen 
dituzu?

Bai, Baskonia taldea jarraitu dut bakarrik. Radio Vito-
rian lan eginda, logikoki, tokiko taldearekin joan gara 
beti. Urtean 80 partida inguru jarraitzen ditut eta kluba-
rekin batera bidaiatzen dut. Taldearen bilakaera oso 
gertutik bizi izan dut. Saskibaloia emititzen hasi nintzen 
garaian, Josean Kerejetak hartu zuen klubeko zuzenda-
ritza eta fi txaketa erabakigarri batzuk egin zituen. 90eko 
hamarkadan taldea haziz joan zen, Europako postuetan 
sartzea lortu zuen taldeak Manel Comas entrenatzaile 
zela. Gaur egun ezagutzen dugun kluba bilakatu arteko 
garapena ikusi eta bizitzeko zortea izan dut. 

Taldea hain gertutik jarraitu izanak lotura berezirik 
sortu dizu?

Zalantzarik gabe, bai. Pentsa taldearekin bidaiatzen 

dugula eta taldearekin hartzen dugula ostatu, ia eguneko 
24 orduak pasatzen ditugu elkarrekin. 

Lehen errazagoa zen harreman horiek estutzea bidaia-
tzea zailagoa zelako, kirolariek ez zutelako medioen pre-
sio guzti hori sentitzen... Egun, gauzak hoztu dituzte 
“charter” bidaiek jartzen dituzten erraztasunek eta kiro-
larien muturreko profesionalizazioak. Hala ere, ni saiatzen 
naiz konfi antza sortzen taldekideekin, eta lortu ere lortzen 
dut. Oso lagun onak egin ditut, bai lehen, baina baita 
orain ere.

Nolakoa da kirol esatari lana?
Partidarik ez dagoen bitartean nahiko sinplea da, 

elkarrizketa batzuk prestatu, prentsaurrekoetara joan... 
Taldearekin bidaiatzeko garaia heltzen denean hasten 

da benetan zirraragarria dena. Imajinatu: 80 partida 
jokatzen dituzte urtean, astero bi bataz beste. Batetik 
bestera darabilgun erritmoa ikaragarria da. Hegaldia 
hartu, elkarrizketa batzuk egin, partidako protagonistekin 
bildu, emititu, maletak egin eta berriz ere hurrengo par-
tidarako prestatzen hasi.

Zenbateraino aldatu da ogibidea azken 30 urteetan?
Asko aldatu da, faktore ugari daude tarteko. Asko 

aurreratu da irrati emisioak egiteko teknologia. Gaur 
egun edonondik egin daitezke zuzeneko konexioak, kali-
tate onean gainera. Telebistak ere eragina izan du, emi-
sioak etxetik edo bulegotik egiteko aukera eskaintzen du, 
taldearekin desplazatzeko beharrik gabe. Gero  eta kaze-
tari gutxiago mugitzen gara saskibaloi taldeekin. Nik argi 
daukat: ez dago zuzenean jarraitzea bezalakorik. Azalean 
sentitzen dituzu partidak sortzen dituen emozio guztiak, 
Atenaseko Panathinaikosen partida batean egotea izu-
garria da oso. Baina, hala ere, gaur egun ACB ligan hiru 
kazetarik bakarrik jarraitzen ditugu talderen baten par-

tida guztiak. Barça edo Madril bezalako talde handiek ez 
dute kazetaririk eurekin.

Baskoniarekin egindako bidaia guzti horiek hamai-
ka anekdota utziko zizkizuten.

Zenbatu ezinak dira anekdotak eta bizipenak. Bidaia 
guztiak dira zirraragarriak. Velimir Perasovicekin Serbia 
eta Kroaziara egindako bidaiak, esaterako, nahiko hun-
kigarriak ziren. Manel Comas entrenatzaile zeneko garaiak 
ziren, Balkanetako gerla bukatu berri. Perasovic kroazia-
rra izanik baginen bere kontra egin zitekeen ekintzaren 
baten beldur, baina umorez hartzen genituen horrelako 
egoerak ere. 

Baskoniarekin egindako lehenengo “charter” bidaia 
ere nahiko gorabeheratsua izan zen. Helizedun hegazkin 
zahar batean egin genuen. Mazedoniara joan beharra 
geneukan; hegazkinak bidaia jarraian egin ez, eta tarteka 
depositua betetzera gelditu beharra genuen. Italia zehar-
katzen ari ginela egundoko ekaitzaldi batean murgildu 
ginen. Ikara pasa genuen benetan, jokalari askok partida 
bertan behera uztea proposatu zuten. Azkenean Maze-
doniara heldu eta partida irabazi genuen, baina geroztik 
ez dut oso eroso hartu hegazkinik.

Eta orain, agur esateko ordua heldu da?
Agur esateko ordua da, bai. Ez dakit ordea noiz arte 

luzatuko dudan agurra. Txanda-kontratua eskaini didate 
erretiroa hartu aurretik, eta hartu egingo dut. Ez dakit 
hurrengo urteetan bi hilabeteko lanaldia beteko dudan 
edo azken denboraldi batean, hots, bederatzi hilabete. 
Penaz, egiten dudana benetan maite dudalako, baina agur 
esateko ordua heldu da. Atzetik datozen gazteei aukerak 
eskaini eta ni neu proiektu berrietan murgiltzeko unea 
da. Garaia da euskara ikasteko adibidez, egiteke daukadan 
zerbait da.

 “Benetan 
maite dut 

egiten 
dudana, 

baina 
heldu 

da agur 
esateko 
ordua”

KAZETARIA ETA KIROL ESATARIA DA RAFA MUNTION (Orozko, 1957). 30 URTE BAINO GEHIAGO DARAMATZA 

BASKONIA SASKIBALOI TALDEAREN PARTIDAK ETA ISTORIOAK IRRATIAN KONTATZEN.



19AIARALDEA #77 2017ko azaroaren 29a

Denok Resara Bai horixe,
 Resara

ZUMALAKARREGI, 3 ANBULATORIO ONDOAN T. 94 672 04 93 / 652 77 81 37 www.lacasaderesa.com

Ametsaa egg bihurree ditugg

Laudii

ERRESERBAK
Enprrennaa,
saltokiennaa,
elkarteennaa...
Gabonetakk zozkett

Testua 
Aimar Gutierrez Bidarte

Amurrioko Abel Fernadez 
“Spiderabel” korrikalaria Mon-
tes Solidarios ekimeneko kidea 
da. Elkarteak dibertsitate fun-
tzionala duten pertsonei bide-
ratutako mendi jarduerak anto-
latzen ditu, mugarik existitzen 
ez dela erakustea helburu.

Abenduaren 10ean Malagan 
izango da “Spiderabel”. Bertan, 
bere 59. maratoian parte hartu-
ko du. Ez du, ordea, lasterketa ba-
karrik egingo, Rafa Ledesmare-
kin batera egingo du korrika. Le-
desma itsua da eta elkarri lotu-

tako lokarri baten bidez arituko 
dira lasterka. 

Apustu jolasa
Elkartasun ekimen hori ingu-

rukoen artean zabaltzeko apus-
tu jolasa abiatu du Abel Fernan-
dezek. Malagako maratoia osa-
tzeko denboraren barnean bete 
beharko du erronka. Apustu ba-
koitzak 1,5€ balioko du eta es-
kualdeko hainbat tabernatan 
egin ahalko da: Laudioko Azo-
kan; Urduñako Mugalde eta Sor-
tetxen;  eta Amurrioko Txoko-
gorri, Cola de Gallo, Toki Eder, 
Guk, Txotis zein Arkune taber-
netan, eta Ayala ostatuan.

Malagako maratoiaz gain bes-
te elkartasun ekimen bat pres-
tatuko du Fernandezek “Montes 
Solidarios” elkartearekin bate-
ra abenduaren 24rako. Ekimen 
hau urtero antolatzen den Ba-
biora igotzeko txangoa izango 
da. Bertan, aniztasun funtzio-
nala duten hiru pertsona lagun-
duko dituzte mendiko tontorre-
ra. Ibilaldia 10:00etan abiatuko 
da Amurrioko Juan de Urrutia 
plazatik. Babion daudela argaz-
ki herrikoia aterako dute Olen-
tzerorekin batera, eta txokola-
tada prestatuko dute gero Juan 
Urrutia plazan, martxa herrira 
itzultzen denerako.

MENDI LASTERKETAK

Kirola eta elkartasuna 
uztartuz, bi proba egingo 
ditu “Spiderabelek” 

 Spidermanen jantzia soinean duela egiten ditu Abel Fernandezek lasterketa asko. A.F

Testua 
Aimar Gutierrez Bidarte

Luisa Ibarrola txirrindulari 
saratxoarrak garaipena erdie-
tsi zuen igandean Lezamako zi-
klokrosean. Junior mailan lehia-
tu arren, markarik onena lortu 
zuen eta alde nabarmena atera 
zion elite mailako  lehen sailka-

tuari. Sub-23 kategoriako sailka-
penean burua da, nahiz eta adi-
nagatik juniorra izan.

Valentzian ospatuko da Es-
painiako Koparen azken froga, 
datorren abenduaren 17an. Iba-
rrolak, ordea, ez du bertan par-
te hartuko, Belgikako Namur hi-
rian arituko baita Munduko Ko-
pan lehiatzen.

TXIRRINDULARITZA

Luisa Ibarrola Munduko 
Kopan lehiatzeko prest

23 urte azpikoen kategorian liderra da Ibarrola. Iñaki Gonzalez de Heredia

Aseguru bat
pertsona
bakoitzarentzat

Aholkularitza:
Lanekoa,
Fiskala,
Juridikoa eta 
Kontabilitatekoa

www.elkarlan.eu

kirola

Testua 
Aimar Gutierrez Bidarte

Abenduaren 3an egingo dute 
Saratxoko XV. mendi martxa. 
8.30ean abiatuko da ibilaldia Sa-
ratxoko plazatik eta Lekamaña 
igarota Lezama aldera joko du, 
San Pedro mendira igoz. 15 kilo-
metroko ibilbidea izango da. 

Parte hartzeko izen emate epea 
zeharkaldia hasi baino ordube-
te lehenago zabalduko dute he-
rriko plazan. 3 euro balioko ditu 
inskripzioak, baina adin txiki-
koek ez dute ordaindu beharko. 
Txangoa bukatzerakoan San Pe-
dro mendiko lubakien inguruko 
hitzaldi bat eskainiko dute Sara-
txoko eskolan.

MENDIA

San Pedro mendira 
igoko da Saratxoko 
XV. mendi martxa

San Pedro mendiko lubakietatik igaroko da martxa. Aiaraldea.eus

Kirol jarduerak jasotzen di-
tuen aplikazioa da Strava. Urte 
gutxian milioika erabiltzailek 
deskargatu dute programa, eta 
Aiaraldeko kirolariek ere be-
te-betean egin dute bat mun-
du mailako fenomeno bilakatu 
den tresna honekin.

Bizikletaz, korrika, oinez, ige-
rian… orotariko ibilbideak erre-
gistratzen dira Stravan. Guzti-
ra 31 kiroletako markak elkarba-
natu daitezke, bitxienen artean 
yoga edo eskia daudelarik.

Kirolariei, ibilbide berriak 
ezagutu, distantziak aldera-
tu edota elkarren artean den-
borak konparatzeko aukera es-
kaintzen die mugikor aplika-
zio honek. Era berean, sare so-
zial formatuan, kirolarien arte-
ko harremana estutzeko tresna 
da Strava. Jatorriari dagokionez, 
2009an sortu zen eta 8 urteko 
ibilbidean milioika lagunek ba-
liatu dute euren kirol jarduera-
ren berri emateko. 

Eskualdean ere ehunka kiro-
larik erabili dute lanabesa.En-
presak “bero-mapa” interakti-
bo bat kaleratu du mundu mai-
lan erregistratutako ibilbide 
guztiak erakutsiz. Aiaraldean 
ere Strava fenomenoa nabaria 
da, eskualdeko hamaika bide eta 
errepide agertzen baitira erre-
gistratuta. 

Programan ikus daitekeenez, 
Urduñako errepideka dira txi-
rrindularien gogokoenak. Izan 
ere, Urduñako portua eta Barre-
rillako mendateak dira bizikle-
ta jarduera gehien erregistratu 
dituzten errepideak. Korrikala-
rientzako aldiz, Ellakuriko atle-
tismo zelaia da kirola praktika-
tzeko lekurik kuttunenetarikoa. 
Hori adierazten dute, behintzat, 
Stravaren mapako argiguneek.

Nerbioiko Parke linealean
Nerbioiko Parke Linealak ere 

jarduera ugari pilatu ditu, be-
reziki oinezko eta korrikala-
rien artean. Mendiei dagokie-
nez, Stravako datuen arabera 
Txarlazo da eskualdeko igoera 
gehien jaso dituen gailurra.

Testua Aimar 
Gutierrez Bidarte

STRAVA APLIKAZIOA

Eskualdeko biderik 
erabilienak ekarri dituzte 
argitara mapa batean

Eskualdeko bide erabilienak zeintzuk diren ikusi daiteke aplikazioaren bidez. Strava

Urduñako eta 
Barrerillako 
mendateak dira 
txirrindulari 
gehien 
erregistratu 
dituzten 
errepideak

KROSA

Berdintasunaren 
alde egingo 
dute korrika 
Amurrion

Seigarren urtez ospatuko 
dute Amurrioko Herri Krosa. 
Abenduaren 16an izango da 
zita. Lasterketa nagusia 16:15ean 
abiatuko da Juan De Urrutia 
plazatik. 8 kilometroko luzera 
izango du eta iazko ibilbide 
berdina jarraituko du, herri 
barrutian garatuko da bere oso-
tasunean. 

16 urtetik beherakoentzat 
ere hainbat froga antolatu dituz-
te. 17:05ean bost urte azpiko 
haurrak 500 metroko laster-
keta batean aritu ahalko dira. 
17:20ean bost eta bederatzi urte 
bitartekoen kilometro bateko 
lasterketa abiatuko da. Azkenik, 
10-15 urte bitarteko gazteak 1,5 
kilometroko lasterketa izango 
dute, 17:30ean abiatuko dena.

BORROKA

Garmendia eta 
Aramendi garaile 
Zarautzeko K-1 
torneoan

Aratz Garmendia izan zen 
garailea Zarautzen jokatutako 
K-1 torneoan. Ez zegoen aurrei-
kusita Garmendiak lehian parte 
hartzea, baina beste borrokalari 
batek kale egin zuen eta berak 
hartu zuen lekua. Lehenengo 
arerioa, gainera, beste airaldear 
bat izan zen; Julen Aldama, Cape 
Team-ekoa.

Eneko Aramendi ere neurtu 
zen Zarautzen, kartelean bere 
borroka iragarrita ez bazegoen 
ere. Orozkoarrak 1. roundean KO 
teknikoz gainditu zuen arerioa.

Azkenengoz, Asier Ispizua lau-
dioarra Jaime Urdanpileta lagun 
eta etxeko kirolariaren kontra 
lehiatu zen. Puntuen bitartez 
erabaki zuten epaileek zarauz-
tarrari ematea garaipena.

Herriko plaza Bidali zure zorion mezua agurrak@aiaraldea.eus
helbidera urriak 28a baino lehen

Argitaratu Aiaraldea Egunkarian eta webgunean
nahi duzun eskela edo agur mezua.

Urteurrenak
Oroigarriak
Esker-onak

Eskelak

Informatu eskelak@aiaraldea.eus-en

ZozketaEskelak
ASTOBIZA TXAKOLINDEGIKO 6 
MAGNUM BOTILA!

Denborapasak

DENBORAPASEN SOLUZIOAK

Sudoku, hitz-gurutzatu eta hitz gezidunen soluzioak web-gunean 
ikusgai: http://www.aiaraldea.eus/users/denborapasak

ZAILAERRAZA

Eztizen
Zorionak Eztizen! Jarraitu zure 
irribarrearekin bazterrak alai-
tzen! Muxu potolo bat eta tira-
kada luzea belarritik!

Lagunak

Josu
Errekako piztien partez, gora 
metralleta!

 Lagunak

Izar
Lanean, mendian, parrandan 
edo bertsotan, segi horrela urte 
askotan! Zorionak Izar!

Aiaraldea hedabideak Astobiza upategiko 6 
Magnum botila zozketatuko ditu erabiltzaileen 
artean. Zozketa data: abenduaren 1ean, 12:00etan.
www.aiaraldea.eus web atarian.

Saioa / Ander
Zorionak Saioa eta Ander! 6 urte 
elkarrekin urtebetetzea ospa-
tzen jada. Zoriontsu izan bikote! 

Osaba eta  izeko

@
_BIDALI 
ZUREA! 

Idatzi zure mezua eta bidali 
argazkia  agurrak@aiaraldea.eus
helbidera abenduaren 8a baino 
lehen.

6 pertsona 
izango dira 
saridunak!

Aiaraldea 

Kontra
Mundutik Aiaraldeara

Argitaratzailea: 
Aiaraldea Kooperatiba Elkartea
Tirada: 10.000 ale. 
Maiztasuna:  Hamabostekaria
Lege gordailua:  BI-1230-2013 
Posta elektronikoa:
egunkaria@aiaraldea.eus
agenda@aiaraldea.eus
agurrak@aiaraldea.eus
Publizitatea:publizitatea@komunika.eus
Tlfnoa: 688 62 53 94
Helbidea: Nerbioi Kalea 12, behea. 
Laudio. Araba. 01400
Telefonoak: 94 656 85 54/688 62 59 00 
Web-gunea: www.aiaraldea.eus
ERREDAKZIO OHARRA: Aiaraldea 
Aldizkariak ez du bere gain hartzen iritzi 
artikuluetan, zein egindako elkarrizketetan 
adierazitakoaren erantzukizuna.

PARAGUAY

DESKRIBAPENA

Brasil, Bolibia eta 

Argentina artean kokatua 

dago. Espainiaren kolonia 

izan zen XIX. mendera 

arte. Prozesu luzea 

izan zen herrialdearen 

independentziarena, 

gerra eta errebolta ugari 

egon baitziren tartean. 

XX. mendean estatu kolpe 

eta diktadura ugari bizi 

izan zituen herrialdeak. 

AZALERA

 407.758 kilometro 

koadro.

BIZTANLEAK

7 milioi biztanle.

HIZKUNTZA

Gaztelera eta guarania. 

BITXIKERIAK

Biztanleriaren 

gehiengoak 30 urte baino 

gutxiago ditu.

“Ezin dugu herrialde bat pertsona 
bakarraren arabera baloratu”

Urteak daramatzazu Euskal 
Herrian bizitzen. Zer dela eta eto-
rri zinen?

Lan egiteko helburuarekin eto-
rri nintzen, nire neba Bilbon ze-
goen eta. Zerbait ezberdina egin 
nahi nuen. Adinez nagusi bilaka-
tzean, pasaportea oparitu zidaten. 
Bilbon hiru urte egon nintzen bi-
zitzen eta lanean, pertsona edade-
tuak zaintzen. 

Nebak Nerbioiko okindegian egi-
ten zuenez lan, tren ordutegia ez 
zetorkion ondo, 22:30etik 01:00ak 
arte tarte handia baitzegoen. Bere 
nagusiak Laudiora etortzeko au-
kera eskaini zion eta horrela iritsi 
ginen Laudiora nire neba, haren 
emaztea eta ni. Guztira, lau urte 
daramatzat hemen.

Zer da zuretzat Paraguay?
Nire jatorria. Han dago nire bi-

zitza eta familia. Ni ez naiz euskal-
duna sentitzen, argi dut nondik na-
torren. Nire sendia eta janaria bo-

tatzen ditut faltan, batez ere. He-
men bizitza gehiena leku itxie-
tan egiten duzue: etxea, bulegoa... 
Gure herrialdean dena egiten dugu 
kalean: sukaldu, lan... Gauza guz-
tiak konpartitzen ditugu bizilagu-
nekin. Teknologiak ere eragina du 
horretan, jakina. Paraguayn auto-
bus bat hartzeko kilometro asko 
egin behar dituzu, uraren bila bal-
deekin joan behar duzu... Niri he-
rrialde garatuagoa izatea gustatu-
ko litzaidake, baina jendea ez dago 
oraindik prest.

Eta Euskal Herria?
Asko gustatzen zaidan tokia. Egia 

esan, ohitzen hasia naiz. Hemen-
go jendea atsegin dut, nahiz eta de-
netarikoa dagoen. Familiari asko-
tan esan diot: hemen bizitzen ari 
naizena ez nuke hara joateagatik 
aldatuko. Gaztea naiz eta hemen 
han baino aukera gehiago dituda-
la uste dut. 

Momentuz Derrigorrezko Biga-

rren Hezkuntza egiten ari naiz, eta 
ondoren graduondoko bati heldu 
nahiko nioke. 

Zer du gazte batek hemen, han 
ez duenik?

Zaintzarekiko askatasuna. Para-
guay askoz matxistagoa da. Nik ez 
nuen aita apenas ikusten, beti bai-
tzegoen lanean, igande goizetan 
bakarrik ikusten genuen elkar. 

Seme-alabak oso goiz edukitzen 
dituzte han, eta zaintza alaba hel-
duenarengan geratzen da. Eskole-
tan ez da sexualitatea lantzen; eta, 
beraz, oso gazte izaten dira guraso. 
Abortatzea ilegala da han. Hortaz, 
batez beste 15 urterekin da jendea 
guraso. Nire ahizpak 22 urte ditu, 
eta bi seme. Lehen haurra 15 urte-
rekin eduki zuen. 

Elikaduran ere alde nabarme-
na dago, aipatu duzunez.

Bai. Guk artoa asko erabiltzen 
dugu. Indabak, haragia... ere bai. 

Hori bai, bertako janari tipikoe-
nak “yuca” asko du. 

Etorkizunari begira, zer egitea 
gustatuko litzaizuke?

Hasieran gozogile izan nahi nuen, 
baina hemen zaintzaile lanak egin 
ditut eta pertsonak asko baloratzen 
ikasi dut.

Nola ikusten duzu zaintza, lan 
ikuspegitik?

Ondo, baldin eta konexioa badago 
bi pertsonen artean. Astelehenetik 
ostiralera balitz, lan baldintza ego-
kiak dituela esango nuke. Hainbes-
te ordu etxe barruan ematea ez da 
inorentzat ona, ez edadetuentzat eta 
ezta langileentzat ere.

Zer egin liteke kultur artekota-
suna sustatzeko?

Elkar ezagutzeko espazioak sor-
tzea da egin dezakegun onena. Ezin 
dugu herrialde bat pertsona baka-
rraren arabera baloratu.

